
1-Глава
Жалпы жоболор
1-берене. Ушул Мыйзамды жөнгө салуу предмети жана ушул Мыйзамды колдонуу чөйрөсү

1. Ушул Мыйзам калкты социалдык жактан тейлөө тармагындагы укуктук жөнгө салуунун негиздерин аныктайт, калктын жашоого керек болгон керектөөлөрүн канаттандыруу үчүн кепилденген мамлекеттик минималдык социалдык стандарттарды белгилөө жана колдонуу, мамлекеттик жана социалдык кызматтарды көрсөтүүнүн негизги принципттери калкты социалдык жактан тейлөөнү камсыздоонун уюштуруучулук негиздерин жөнгө салат.
2. Ушул Мыйзамды колдонуу мамлекеттик, муниципалдык жана мамлекеттик эмес социалдык мекемелер калкка көрсөткөн мамлекеттик жана социалдык кызматтарды көрсөтүүнү уюштуруунун алкагында социалдык тейлөө чөйрөсүнө таркалат.
2- берене. Социалдык жактан тейлөө жөнүндө Кыргыз Республикасынын мыйзамдары

Кыргыз Республикасындагы социалдык жактан тейлөө чөйрөсү Кыргыз Республикасынын Конституциясы, ушул Мыйзам жана аларга ылайык кабыл алына турган Кыргыз Республикасынын дагы башка ченемдик укуктук актылары менен жөнгө салынат.
Ушул Мыйзам менен бирдей юридикалык күчкө ээ болгон башка ченемдик укуктук актылар менен коллизия пайда болгон учурда, мамлекеттик жана социалдык кызматтарды көрсөтүү бөлүгүндө мындан жогорку юридикалык күчү болгон ченемдик укуктук актыларга каршы келген учурлар жок боло турган болсо ушул Мыйзамдын жоболору колдонулат. 
Социалдык тейлөө чөйрөсүндө Кыргыз Республикасы катышуучусу болуп эсептелген эл аралык келишимдер мыйзам тарабынан белгиленген тартипте күчүнө кирген ченемдер колдонулат. 
3- берене. Ушул Мыйзамда колдонулуучу негизги түшүнүктөр

Ушул Мыйзамда төмөндөгүдөй негизги түшүнүктөр колдонулат:

аз камсыз болгон үй-бүлө - үй-бүлөнүн ар бир мүчөсүнүн ар айдагы кирешеси кепилденген эң төмөнкү кирешеден төмөн болгон үй-бүлө;

жарды үй-бүлө - үй-бүлөнүн ар бир мүчөсүнүн ар айдагы кирешеси кедейчиликтин чегинен төмөн болгон үй-бүлө;

социалдык кызмат көрсөтүүчүлөрдү аккредитациялоо – Кыргыз Республикасынын социалдык тейлөө чөйрөсүндөгү мыйзамдарынын жана сапат стандарттарынын талаптарына жана ченемдерине социалдык кызмат көрсөтүүчүлөрдүн ылайыктуулугун аныктаган жол-жобо, кызмат көрсөтүүчүлөрдө мамлекеттик жана социалдык кызматтарды көрсөтүүгө функционалдык, уюштуруучулук жана административдик жөндөмдөрдүн бардыгы;
көзөмөлсүз калган бала - ата-энеси же мыйзамдуу өкүлдөр, болбосо кызмат адамдары тарабынан аны тарбиялоо, окутуу жана багуу боюнча милдеттерин аткарбагандыгынан же талапка ылайык аткарбагандыгынан улам жүрүш-турушу көзөмөлгө алынбаган жашы жете элек бала;

кароосуз калган бала - жашаган жана (же) турган жери жок кароосуз калган бала;

кепилденген мамлекеттик минималдык социалдык стандарт (мындан ары - социалдык стандарт) - жалпыга жеткиликтүү, акысыз берилүүчү жана жеңилдетилген социалдык жактан кызмат көрсөтүүлөрдү жана төлөмдөрдү берүүнүн кепилденген минималдык деңгээли;
мамлекеттик кызмат – жеке жана юридикалык жактардын сурамын аткаруу боюнча алардын компетенциясынын алкагында жүзөгө ашырылган жана укуктарды ишке ашырууга, кызматтарды керектөөчүлөрдүн мыйзамдуу кызыкчылыктарын канаттандырууга же жарандык-укуктук мамилелердин жыйынтыгында пайда болгон милдеттерди аткарууга багытталган мамлекеттик мекемелердин ишмердигинин жыйынтыгы;
социалдык кызмат көрсөтүүчүлөрдүн иш-аракети – жеке жана юридикалык жактар турмуштук оор кырдаалда турган жарандарга (чоңдорго жана балдарга) же үй-бүлөлөргө социалдык жардамды көрсөтүү, жашоого негизги керектөөлөрүн өз алдынча камсыз кылууга адамдын жашоо жөндөмдүүлүгүнүн шарттарын жакшыртуу жана мүмкүнчүлүктөрүн кеңейтүү үчүн милдеттүү аракеттер;
ден соолугунун мүмкүнчүлүктөрү чектелген балдар - дарттардын, жаракаттардын же кемтиктердин кесепеттери менен шартталган, тулку боюндагы жана (же) психикалык кемчиликтердин натыйжасында жашоо-турмушун чектөөгө алып келүүчү жана аларды социалдык жактан коргоонун зарылдыгын пайда кылуучу ден соолугу функциялык жактан бузулган балдар;

девианттык жүрүм-турум - коомдо кабыл алынган укуктук жана коомдук коркунучтуу жүрүш-турушту болтурбоону камтыган ченемдерге карама-каршы келген жүрүм-турумдар;

жетим балдар - ата-энесинин экөө тең же жалгыз бой атасы же энеси каза болгон же ата-энеси белгисиз болгон, он сегиз жашка чейинки курактагы адамдар;

ата-энесинин камкордугусуз калган балдар - төмөнкүлөргө байланыштуу ата-энесинин биринин же экөөсүнүн тең камкордугусуз калган он сегиз жашка чейинки курактагы адамдар:
- ата-энелеринин жоктугу, алардын ата-энелик укуктарынан ажырагандыгы, алардын ата-энелик укуктарынын чектелгендиги, ата-энелерин дайынсыз жок, жарамсыз (жарамдуулугу чектелген) деп таануу, алардын дарылоо мекемелеринде болуулары;

- эркиндигинен ажыратуу түрүндө жазаны аткаруу мекемелеринде жазасын өтөп жаткан, кылмыш жасагандыгынан шектелип жана айыпталып кайтарууда кармалуучу жерлерде болуу;

- балдарын тарбиялоодон же алардын укуктарын жана кызыкчылыктарын коргоодон ата-энелердин баш тартуусу;

- тарбиялоочу, дарылоочу мекемелерден, калкты социалдык жактан коргоочу мекемелерден жана башка ушундай мекемелерден өздөрүнүн балдарын алуудан ата-энелердин баш тартуусу;
- балдарын тарбиялоодо факт түрүндө катышпаган, бирок юридикалык жактан ата-энелик укуктан ажырабаган, миграцияда болгон ата-энелер;
багып алуучу үй-бүлө - балдарды коргоо боюнча ыйгарым укуктуу мамлекеттик органдын аймактык бөлүмү менен макулдашуу боюнча асырап алынган балдарды тарбиялоону жана реабилитациялоону убактылуу өзүнө алган кесипкөй үй-бүлө же бир адам.

геронтологиялык борборлор - улгайган жарандар социалдык-медициналык жактан жарда Геронтологиялык борборлор - карыларга, анын ичинде майыптарга туруктуу же убактылуу жашоого арналган, аларга зарыл социалдык кызматтарды көрсөтүүчү, алардын жашына жана ден соолугунун абалына ылайыктуу жашоо шарттарын түзүүгө арналган социалдык тейлөө мекемеси.м көрсөткөн коммерциялык эмес уюмдар;

тобокелдик топтору - балдар үйлөрүн бүтүрүүчүлөрү; эркиндигинен ажыратуу жайларынан бошотулган, турак-жайы жок жана турак жайынан айрылган адамдар; ишсиз жарандар, аз камсыз болгон жана жарды үй-бүлө, баңгилик жана (же) алкоголизм менен жабыркаган, жумуш издеп каражат табууга башка региондордон келген мигранттар;

консультациялык-профилактикалык борбор (кризистик борбор) - үй-бүлөлүк зомбулуктан жапа чеккен адамдарга социалдык-психологиялык, ошондой эле укуктук, медициналык жардам көрсөтүү боюнча уюм. Консультациялык-алдын алуу борборунун алдында баш калкалоо жайы түзүлүшү мүмкүн;
ден соолугунун мүмкүнчүлүктөрү чектелүү адам - жашоо-тиричиликтин чектелишине алып келүүчү оорулар, жаракаттардын кесепеттери же дефекттер менен шартталган, организмдин функциялары туруктуу чачкындаган, адамды социалдык коргоого алуу жана реабилитациялоо зарылдыгын пайда кылган ден соолугунун бузулушу бар адам;
көп балалуу эне - беш жана андан ашык баланы төрөгөн жана тарбиялаган эне;

жалгыз бой эне - багуусунда жана тарбиялоосунда балдары бар, туулгандыгы тууралу күбөлүгүндө атасы жөнүндө жазуу болбогон же атасы жөнүндө жазуу энесинин көрсөтмөсү боюнча жазылган эне (никеде турбаган);

жалгыз бой улгайган жарандар - жалгыз бой жарандар (жалгыз бой түгөйлүү жубайлар): 58 жаш курактагы жана андан ашкан аялдар, 63 жаш курактагы жана андан ашкан эркектер;

социалдык ыктыярчы - социалдык кызмат көрсөтүүлөрдү өз ыктыяры менен көрсөткөн жеке жак;

социалдык тейлөө - мамлекеттик жана социалдык кызматтарды көрсөтүү, материалдык жардам көрсөтүү, тамактанууну жана багууну, ишке ашырылуучу эмгекти, эс алуусун жана көңүл ачуусун уюштуруу, турмуштук оор кырдаалда турган жарандарды социалдык адаптациялоо жана реабилитациялоо боюнча социалдык кызматтардын иши;
социалдык патронаж - туруктуу социалдык көзөмөлгө муктаж адамдарга үйүндө мамлекеттик жана социалдык кызматтарды көрсөтүү, алардын үйлөрүнө дайыма баруу, аларга турмуш-тиричилик жана психологиялык кызматтардын зарыл түрлөрүн көрсөтүү, татаал болбогон медициналык процедураларды жасоо;

социалдык иш боюнча адис - турмуштук оор кырдаалга туш болгон адамдарды кызмат көрсөтүүгө жана социалдык колдоого муктаждыкты аныктоо, баалоо үчүн жергиликтүү деңгээлде аткарылуучу иштердин талаптарына жана мүнөзүнө жооп берүүчү зарыл квалификацияга ээ, кесипкөй даярдалган адис;
социалдык реабилитация - жарандардын социалдык укуктарын коргоого, адамдын, адамдардын тобунун социалдык статусун калыбына келтирүүгө багытталган мамлекеттик, жеке, коомдук уюмдар тарабынан жүргүзүлүүчү, жашоосунда оор кырдаалды жараткан көйгөйлөрдөн улам жоголгон же кыскарган иш- чаралардын жыйындысы. 
социалдык жумуш - адамдардын, адамдардын топторунун жашоо-тиричилигинин тиешелүү деңгээлин камсыз кылуу жана жашоо-тиричиликтин оор кырдаалынан арылуу үчүн алардын өз мүмкүнчүлүктөрүн активдештирүү үчүн аларга социалдык-медициналык-эмгектик-педагогикалык-укуктук жактан жардам көрсөтүү максатында аларга мамлекеттик жана мамлекеттик эмес таасир көрсөтүүнүн түрү;

социалдык кызматкер - уюштуруу-укуктук формаларына жана менчигинин түрүнө карабастан социалдык кызмат көрсөтүүлөрдүн ишинин алкагында социалдык кызмат көрсөтүү боюнча иштерди аткаруучу зарыл квалификациясы бар адис;

социалдык кызматтар - менчигинин түрүнө карабастан социалдык кызматтарды көрсөткөн уюмдар, ошондой эле юридикалык жакты түзбөй туруп калкты социалдык жактан тейлөө боюнча ишкердик менен алектенген жарандар;

социалдык кызмат - жарандардын (чоңдор жана балдар) же үй-бүлөлөрдүн оор турмуштук абалын болтурбоо жана аны жеңүүгө, жарандардын (чоңдор жана балдар) же үй-бүлөлөрдүн турмуштук зарыл керектөөлөрүн канааттандырууга, социалдык четтетүүнүн алдын алууга багытталган социалдык кызматтардын жана мекемелердин иш-аракеттеринин натыйжасы;

кайрымдуулук ишканалары менен мекемелери (хоспистер) - айыкпас дартка чалдыккандарга жардам көрсөтүүчү мамлекеттик жана коммерциялык эмес уюмдар;

социалдык кызматты алуучу - ыйгарым укуктуу мамлекеттик органдын аймактык бөлүмү тарабынан социалдык кызмат көрсөтүүлөрдү алууга муктаж деп табылган жеке жак;
социалдык кызмат көрсөтүүчүлөр - ушул Мыйзамдын талаптарына ылайык социалдык кызмат көрсөтүүчү жеке жана юридикалык жактар;
жашоо минимуму - минималдык керектөө корзинасынын наркынын чоңдугуна барабар жана адамдын жашоосун камсыз кылуу жана анын ден соолугун сактоо үчүн зарыл болгон материалдык жыргалчылыктардын жана кызмат көрсөтүүлөрдүн минималдык топтомунун, ошондой эле милдеттүү түрдөгү төлөмдөрдүн жана жыйымдардын (салымдардын) суммасынын нарктык бааланышы;

жашоо-тиричиликтин оор кырдаалы - жарандын жашоо турмушун объективдүү түрдө бузган, андан өз алдынча чыгууга мүмкүн болбогон кырдаал (майыптык, жашы улгайганына же оорусуна, жетимдигине, көзөмөлсүз калгандыгына, жакырчылыкка, аз камсыз болгондугуна, жумушсуздугуна, белгилүү бир жашаган жеринин жоктугуна, чыр-чатактарга жана үй-бүлөдөгү катаал мамилеге, үй-бүлөлүк зомбулукка, зомбулуктун курмандыктарына жана адам сатууга, жалгыздыкка кабылган, жарандыгынын жоктугуна, турак-жайынын жоктугуна жана башка ушул сыяктуу);

жакырчылыктын чеги - адамдын минималдык керектөөлөрүн канааттандыруу үчүн зарыл болгон, бир адамга эсептелген минималдык кирешенин чеги;

үй-бүлөлүк зомбулуктан жапа чеккен адамдар үчүн баш калкалоо жайы, убактылуу туруучу борбор - үй-бүлөлүк зомбулуктан жапа чеккен адамдарга мыйзамдарга ылайык коопсуз, убактылуу жашап туруу жайын берүүчү уюм. Баш калкалоо жайлары эркектер жана аялдар үчүн өзүнчө уюштурулат;

социалдык кызмат көрсөтүү чөйрөсүндөгү ыйгарым укуктуу мамлекеттик орган – мамлекет тарабынан социалдык тейлөө чөйрөсүндөгү мамлекеттик саясатты, анын милдеттерин жана функцияларын жүзөгө ашырган жана мыйзам тарабынан белгиленген тартипте колдонулган ыйгарым укуктарга ээ болгон аткаруу бийлигинин мамлекеттик органы;
жашоо деңгээли - калктын жашоосунун зарыл болгон муктаждыктарын канааттандырууну камсыз кылуучу материалдык жана руханий жыргалчылыктардын жана кызмат көрсөтүүлөрдүн жыйындысы.

4- берене. Социалдык жактан тейлөө чөйрөсүндөгү мамлекеттик органдын ыйгарым укуктары
Социалдык жактан тейлөө чөйрөсүндөгү ыйгарым укуктуу мамлекеттик орган калкты социалдык жактан тейлөө чөйрөсүндө мамлекеттик саясатты иштеп чыгат жана аны ишке ашырууну камсыз кылат, ведомствого караштуу бөлүмдөрдүн ишине жетекчилик кылат, социалдык жактан тейлөө чөйрөсүндөгү ченемдик укуктук актыларды өркүндөтөт, аткаруу бийлик органдарына калкты социалдык жактан коргоо индикаторлорун белгилейт жана аткарылышын көзөмөлдөйт.
5- берене. Социалдык жактан тейлөө объекттери
Социалдык жактан тейлөөгө укуктуу:

- ден соолугунун мүмкүнчүлүктөрү чектелген жарандар (чоңдор жана балдар);

- дайыма жана бирөөнүн багуусуна муктаж болгон ден соолугунун мүмкүнчүлүктөрү чектелген балдары бар үй-бүлөлөр;

- турмуштук оор кырдаалда турган жарандар (чоңдор жана балдар) жана үй-бүлөлөр (толук жана толук эмес);

- экинчи дүйнөлүк согуштун мезгилиндеги концлагерлердин, геттолордун жана мажбурлап кармап туруучу башка жерлердин мурдагы туткундары;

- саясий куугунтукка дуушар болгон жана кийин акталган адамдар;

- баланы багуу боюнча өргүүдө жүргөн жалгыз бой энелер;

- баңгиликтен жана (же) аракечтиктен жапа чеккен жарандар;

- айыкпас дарттан жапа чеккен жана СПИД дартына чалдыккан жарандар;

- түзөтүү мекемелеринен бошотулган адамдар;
- атайын окутуу-тарбиялоо мекемелеринде жүргөн адамдар;

- радиациялык кыйроонун жана техногендик алааматтын кесепетинен радиациялык таасирге чалдыккан адамдар;

- белгилүү бир жашаган жери жок адамдар;

- коомдон обочолонтуу менен байланышпаган жазыктык жазалар жана жазыктык-укуктук таасир этүүнүн мажбурлоо чаралары колдонулган адамдар (мындан ары - пробация клиенттери).
6- берене. Социалдык жактан тейлөөнү көрсөтүү принциптери 
Мамлекеттик кызматтарды көрсөтүүнүн принциптери мамлекеттик кызмат көрсөтүүлөр чөйрөсүндөгү мыйзамдарга ылайык аныкталат.
Социалдык кызматтарды көрсөтүүнүн принциптери:
1. Даректүүлүк принциби турмуштук оор кырдаалга кабылган адамдарга муктаждыктарды баалоонун негизинде аныкталган социалдык кызматтарды артыкчылыктуу көрсөтүүнү болжолдойт.

2. Алуучуга басым жасоо принциби социалдык кызмат көрсөтүүлөрдүн алуучунун абалына тийгизген таасирин системалуу түрдө баалоонун негизинде анын дайыма өзгөрүп туруучу керектөөлөрүнө ылайыкташтырылышын болжолдойт.

3. Алуучуга жакын жана коомчулукта социалдык кызмат көрсөтүү принциби үй-бүлөдө жана коомчулукта артыкчылыктуу маселе катары пайдалануучулардын колдоосун болжолдойт. 

4. Жеткиликтүүлүк принциби турмуштук оор кырдаалга туш болгон адамдардын бардык кызматтарга физикалык жана техникалык жеткиликтүүлүгүн, кызматтарды пайдалануучулардын жанында жайгаштырууну, ошондой эле социалдык кызматтарды алуучулардын керектөөлөрүнө ылайыкташтырууну болжолдойт.

5. Дал келүү принциби социалдык кызматтар муктаждыктын деңгээлинен ашкан кызматтарды колдонбостон жана көз карандылыкты түзбөстөн, көйгөйдүн татаалдыгына дал келиши керек деп болжолдойт.
6. Бирдей мүмкүнчүлүктөр принциби турмуштук оор кырдаалга кабылган бардык адамдардын жынысына, курагына, динине, маданиятына жана тили боюнча бирдей мамиле кылуу жана басмырлоосуз шарттарда социалдык кызматтарга укуктарын камсыз кылууну болжолдойт.

7. Социалдык кызмат көрсөтүүчүлөрдүн бюджеттик жана бюджеттен тышкаркы каражаттарды пайдалануунун максималдуу эффективдүүлүгү жана жыйынтыктуулугу принциби.

7- берене. Социалдык жактан тейлөөнүн стандарттары
Калкты социалдык жактан тейлөө социалдык кызматтардын көлөмүнө жана сапатына, аларды көрсөтүүнүн тартибине жана шарттарына талаптарды белгилөөчү ченемдик укуктук актыларга ылайык жүзөгө ашырылат.

Социалдык стандарттар төмөнкү милдеттерди чечүүгө багытталган:
- граждандардын негизги материалдык жана рухий байлыктарды жана кызмат керсөтүүлөрдү керектөөсүнүн мамлекет кепилдеген ченемдерин аныктоо;

- бирдиктүү мамлекеттик социалдык саясатты жүргүзүү жана материалдык жана руханий байлыктарды жана кызмат көрсөтүүлөрдү керектөөнүн жеткиликтүүлүгүн камсыз кылуу шарттарын теңдештирүүнүн негизинде региондор боюнча социалдык өнүгүү деңгээлиндеги айырмачылыктарды болтурбоо;
- калктын жашоо деңгээлин жана аны жакшыртуу шарттарын региондор боюнча баалоо;

- социалдык кызмат көрсөтүүгө бөлүнгөн бюджеттик жана башка каражаттарды пайдалануунун натыйжалуулугун жогорулатуу;

- турмуштук оор кырдаалга туш болгон аз камсыз болгон жана жарды жарандарга максаттуу жана даректүү мамлекеттик колдоонун зарылдыгын негиздөө.

Калкты социалдык жактан тейлөө жана кепилденген мамлекеттик минималдуу социалдык стандарттарды белгилөө жана колдонуу маселелерин жөнгө салуучу ченемдик укуктук актылар берилген мамлекеттик ыйгарым укуктарды ишке ашыруунун алкагында Кыргыз Республикасынын Министрлер Кабинети жана жергиликтүү өз алдынча башкаруу органдары тарабынан бекитилет.

8-статья. Социалдык кызмат көрсөтүүчүлөргө иш-аракетти жүргүзүүгө уруксат берүү жана аларды аккредитациялоо

1. Жеке жана юридикалык жактарда иш-аракетти жүргүзүүгө уруксаты болгондо Кыргыз Республикасынын аймагында социалдык кызмат көрсөтүүчүлөрдүн иш-аракети жүргүзүлөт. 

Социалдык кызмат көрсөтүүчүлөрдүн иш-аракеттерин жүргүзүүнүн тартиби жөнүндө жобо Кыргыз Республикасынын Министрлер Кабинети тарабынан бекитилет.

2. Калкты социалдык жактан тейлөө чөйрөсүндөгү Кыргыз Республикасынын мыйзамдарында белгиленген талаптарга ылайык социалдык кызматтарды көрсөтүүнүн сапатын камсыз кылуу максатында социалдык кызмат көрсөтүүчүлөр аккредитацияланууга тийиш.

Социалдык кызмат көрсөтүүчүлөрдү аккредитациялоонун тартиби Кыргыз Республикасынын Министрлер Кабинети тарабынан бекитилет.

3. Мамлекеттик, муниципалдык жана мамлекеттик эмес сектордогу жеке жана юридикалык жактар оциалдык кызмат көрсөтүүчүлөр боло алышат.
Социалдык кызматтардын үзгүлтүксүздүгүн, ишин улантуучулугун жана ар түрдүүлүгүн камсыздоо максатында социалдык кызмат көрсөтүүчүлөр бири-бири менен бирге ишалып барышат, ошондой эле социалдык коргоо, саламаттык сактоо, билим берүү системаларынын органдары, уюмдары, мекемелери, жаза аткаруу мекемелери, камкордук көрүү жана багуу органдары, прокуратура, укук коргоо органдары менен да кызматташат.
Социалдык кызмат көрсөтүүчүлөрдүн башка мекемелер, уюмдар жана органдар менен өз ара кызматташуу тартиби жөнүндө жобо Кыргыз Республикасынын Министрлер Кабинети тарабынан бекитилет. 
Порядок взаимодействия поставщиков социальных услуг с другими учреждениями, организациями и органами утверждается Кабинетом Министров Кыргызской Республики. 

2-Глава
Социалдык жактан тейлөөнү уюштуруу

9- берене.Социалдык кызматтардын жана социалдык жактан тейлөө мекемелеринин комплекси 

Социалдык кызматтардын жана калкты социалдык жактан тейлөө мекемелеринин комплекси милдеттүү минимумдагы тутудан жана социалдык жактан тейлөө уюмдарынын кошумча тармагынан турат.

Милдеттүү минимум тутумуна төмөндөгү социалдык кызматтар жана мекемелер кирет:

а) стационардык:

- улгайган жарандар жана ден соолугунун мүмкүнчүлүктөрү чектелген адамдар үчүн социалдык стационардык мекемелер;

- ден соолугунун мүмкүнчүлүктөрү чектелген балдар үчүн социалдык стационардык мекемелер;

- жетим балдар жана ата-эненин багуусунан ажыраган балдар үчүн социалдык стационардык мекемелер;

б) жарым-жартылай стационардык:

- улгайган жарандарды, ден соолугунун мүмкүнчүлүктөрү чектелген адамдарды жана ден соолугунун мүмкүнчүлүктөрү чектелген балдарды социалдык жактан тейлөө борборлору (күндүз боло турган бөлүмдөр);

- үйдө социалдык жардам көрсөтүү борборлору;

- балдар жана өспүрүмдөр үчүн социалдык башпаана жайлары;

- балдар жана ден соолугунун мүмкүнчүлүктөрү чектелген адамдардын башка категориялары үчүн социалдык-реабилитациялоо борборлору;

- үй-бүлөгө жана балдарга социалдык жактан жардам көрсөтүү борборлору;

- баш калкалоо жайы (үй-бүлөлүк зомбулуктан жапа чеккен адамдар үчүн убактылуу туруучу борборлор);

в) стационардык эмес:

- шашылыш түрдө психологиялык жардам көрсөтүү борборлору (ишеним телефону жана д.у.с.);

- социалдык жактан тез жардам (оперативдүү) көрсөтүү кызматтары (кыдырма бригадалар);

- ритуалдык кызмат көрсөтүүлөр агенттиги, адистештирилген сөөк коюу кызматтары.
Социалдык кызматтардын жана калкты социалдык жактан тейлөө мекемелеринин кошумча түйүнүнө кирет:
- кайрымдуулук ишканалары менен мекемелери (хоспистер);

- түн ичинде боло турган башпаана жайлары;

- калкка психологиялык-педагогикалык жардам көрсөтүү борборлору;

- консультациялык-алдын алуу борборлору (кризистик борборлор);
- геронтологиялык борборлор;

- улгайган жарандар үчүн социалдык мейманканалар жана күндүзгү борборлор;

- ата-эненин багуусунан ажыраган балдарга жардам берүү борборлору;

- балдар үйлөрүнүн бүтүрүүчүлөрүнө жардам берүү борборлору (социалдык адаптация борборлору);

- социалдык дүкөндөр, ашканалар, турмуш-тиричилик кызматтарын көрсөтүү борборлору, прокаттык пункттар жана чеберканалар кирет;
- үй-бүлөлүк балдар үйү;

- тобокелдик топтору үчүн реабилитациялоо борборлору жана социалдык жатаканалар.

Социалдык тейлөө чөйрөсүндөгү ыйгарым укуктуу мамлекеттик орган жергиликтүү өз алдынча башкаруу органдарына берилген айрым мамлекеттик ыйгарым укуктарды жан башына каржылоо жана республикалык бюджеттен кайра бөлүштүрүү механизми аркылуу жергиликтүү өз алдынча башкаруу органдарына айрым мамлекеттик ыйгарым укуктарды бере алат.
Менчигинин түрүнө карабастан социалдык жактан тейлөө уюмдарын түзүүнүн, анын иштешинин, кайра уюштуруунун жана жоюунун тартиби Кыргыз Республикасынын социалдык тейлөө чөйрөсүндөгү Ыйгарым укуктуу мамлекеттик орган тарабынан бекитилет.

10 -берене. Социалдык кызматтардын жана мекемелердин системасы
Социалдык кызматтардын жана мекемелердин мамлекеттик системасы - мамлекеттик менчик болуп эсептелген жана мамлекеттик бийлик органдарынын карамагында болгон социалдык жактан тейлөөнүн республикалык, шаардык, райондук мамлекеттик органдарынан, уюмдарынан жана мекемелеринен турган система.

Социалдык жактан тейлөө ошондой эле социалдык кызмат көрсөтүүчү уюмдар, менчиктин башка түрүндөгү мекемелер жана юридикалык жакты түзбөгөн калкты социалдык жактан тейлөө боюнча ишкердик менен алектенген жарандар тарабынан да жүзөгө ашырылат.

Мамлекет менчигинин түрүнө карабастан социалдык өнөктөштүктү, социалдык кызматтарды жана мекемелерди өнүктүрүүгө колдоо көрсөтөт жана кубаттайт.

11- берене. Социалдык жактан тейлөөнү башкаруу 

Социалдык кызматтардын мамлекеттик тутумун башкаруу аткаруу бийлигинин жана мекемелердин ыйгарым укуктуу мамлекеттик органдары тарабынан жүзөгө ашырылат.

Менчиктин башка түрүндөгү социалдык кызматтарды башкаруу алардын уставында же жобосунда аныкталган тартипте жүзөгө ашырылат.

3-Глава
Кепилденген мамлекеттик минималдуу социалдык стандарттар.
Жашоо минимуму жана жакырчылыктын чеги
12-берене. Кепилденген мамлекеттик минималдуу социалдык стандарттар.
1. Социалдык чөйрөдө кепилденген мамлекеттик минималдуу социалдык стандарттардын системасы төмөнкүдөй багыттар боюнча белгиленген социалдык стандарттарды камтыйт:

1) саламаттыкты сактоо:

- пациент өзгөчө кырдаалдан чыгарылганга чейин акысыз менчигинин түрүнө карабастан саламаттык сактоо уюмдары тарабынан бардык калкка тез (кечиктирилгис) медициналык жардам көрсөтүү;
- Кыргыз Республикасынын Министрлер Кабинети тарабынан аныкталган көлөмгө жана түрлөргө ылайык жарандарга баштапкы деңгээлде негизги медициналык кызмат көрсөтүү;
- Кыргыз Республикасынын Министрлер Кабинети бекиткен тизмеге киргизилген социалдык абалы жана клиникалык көрсөткүчтөрү боюнча жарандарга акысыз жана жеңилдетилген шарттарда медициналык жардам көрсөтүү;
- Кыргыз Республикасынын Министрлер Кабинети тарабынан белгиленген тартипте бекитилүүчү профилактикалык эмдөөлөрдүн Улуттук календарына ылайык вакцина менен алдын ала турган инфекцияларды бекер эмдөөнү өткөрүү.
2) социалдык коргоо: 

- жарандарга (үй-бүлөлөргө) алардын муктаждыктарын эске алуу менен мамлекеттик жөлөкпулдарды аныктоо;
- жарандардын социалдык жактан аялуу категориялары үчүн социалдык кызмат көрсөтүү чөйрөсүндө көрсөтүлүүчү кызматтарга талаптарды аныктоо;

- эмгекке жарамдуу жана эмгекке жарамсыз жарандар каза болгон учурда ритуалдык жөлөкпулдарды (сөөк коюу үчүн) аныктоо.
3) билим берүү:

- мектепке чейинки;

- мектеп жашында;

- башталгыч, негизги жана орто;

- башталгыч, орто кесиптик;

- жогорку кесиптик.

Билим берүү тармагында ар бир жарандын мамлекеттик жана муниципалдык билим берүү уюмдарында башталгыч, негизги жана жалпы орто билимди милдеттүү түрдө акысыз алуусу белгиленет.

4) турак-жай-коммуналдык чарба:
Турак жай-коммуналдык чарба чөйрөсүндөгү социалдык стандарттар жалпыга жеткиликтүү кызмат көрсөтүүлөр үчүн белгиленет - суу, электр энергиясы, кир агындыларды бөлүп чыгарууну камсыздоо.

Калкты турак жай-коммуналдык кызматтардын кошумча түрлөрү (ысык суу, жылуулук энергиясы, газ, тиричилик таштандыларын тазалоо) менен камсыз кылуу жергиликтүү бийлик органдары тарабынан ишке ашырылат.
Аз камсыз болгон жана жарды жашаган жарандарга турак жай субсидияларын жана компенсацияларды берүүнүн тартиби Кыргыз Республикасынын Министрлер Кабинети жана жергиликтүү өз алдынча башкаруу органдары тарабынан бекитилет.

5) эмгекке акы төлөө, эмгек мамилелери жана эмгекти коргоо:

- квалификациясы жок жумушчунун эмгек акысынын децгээлин аныктоочу минималдуу эмгек акыны белгилөө;

- жумуш убактысын, негизги акы төлөнүүчү өргүүлөрдү, эмгек шарттарына кепилдиктерди, жеңилдиктерди жана компенсацияларды белгилөө;

- коопсуздук жана эмгекти коргоо боюнча милдеттүү талаптарды белгилөө.

6) пенсия менен камсыздоо:
- жашын, камсыздандыруу стажынын узактыгын, пенсияларды дайындоо боюнча иш стажын аныктоо;

- пенсиянын базалык бөлүгүнүн өлчөмүн аныктоо;

- аскер кызматчылары үчүн пенсиянын минималдуу өлчөмүн белгилөө

- пенсиялардын суммасына жөлөкпулдарды жана компенсацияларды белгилөө.

7) калкты иш менен камсыз кылуу:
- расмий катталган жумушсуз жарандарды убактылуу материалдык колдоонун мамлекеттик кепилдиги катары колдонулуучу жумушсуздук боюнча жөлөкпулдарды белгилөө;
- калкты иш менен камсыз кылууга көмөктөшүү боюнча иш менен камсыз кылуу чөйрөсүндөгү ыйгарым укуктуу мамлекеттик орган тарабынан көрсөтүлүүчү кызматтардын тизмесин белгилөө;
- кесиптик даярдоо, кайра даярдоо курстарында окутуу жана окуу процессинде стипендияларды төлөө;

- ишкердикти жана өз алдынча иш менен камсыз кылууну уюштурууда консультациялык кызматтар жана финансылык колдоо көрсөтүү кызматтары;

- акы төлөнүүчү коомдук жумуштарды уюштуруу программаларына катышуу мүмкүнчүлүгү.

8) укуктук тартипти, жарандардын коопсуздугун жана акысыз юридикалык жардамды камсыз кылуу:
- коомдук тартипти, жарандардын кылмыштуу кол салуулардан коопсуздугун камсыз кылуу
- коопсуздукту жана жол кыймылынын эрежелерин камсыз кылуу;
- бекер юридикалык жардам көрсөтүү.

Социалдык стандарттар республикалык жана жергиликтүү бюджеттердин социалдык статьяларын түзүүнүн жана аткаруунун негизи болуп саналат.
Социалдык стандарттар республиканын финансылык-экономикалык мүмкүнчүлүктөрүнө жараша кайра каралат жана мурда кабыл алынгандан төмөн эмес өлчөмдө бекитилет.

13- берене. Жашоо минимумунун белгилениши
Жашоо минимуму төмөнкү учурлар үчүн каралган:
- калкты социалдык жактан колдоо боюнча иш-чараларды жүзөгө ашыруу жана социалдык саясаттын багыттарын аныктоо;

- калктын жашоо деңгээлине талдоо жүргүзүү жана божомолдоо;

- минималдык мамлекеттик эмгек кепилдиктерин негиздөө.

14- берене. Жашоо минимумунун түрлөрү
Максаттуу арналышына жараша жашоо минимуму төмөнкүдөй түрлөргө бөлүнөт:

- калктын жан башына;

- калктын негизги социалдык-демографиялык топтору (жумушка жарамдуу калк, пенсионерлер, курагы боюнча белгилүү топтогу балдар) боюнча.

15- берене. Жашоо минимумун аныктоонун түзүмү жана тартиби
Минималдык жол берилген деңгээлде адам муктаждыктарын канааттандыруучу жана анын жашоо-тиричилигин камсыз кылуучу милдеттүү төлөмдөр жана жыйымдар боюнча товарлардын, кызмат көрсөтүүлөрдүн жана чыгымдардын стандарттык тобуна кирген жашоо минимумунун түзүмүнө төмөнкүлөр кирет:

- тамак-аш азыктары;

- азык-түлүк эмес товарлар;

- кызмат көрсөтүүлөр;

- милдеттүү салык төлөмдөр жана жыйымдар боюнча чыгымдар.

Жашоо минимумунун түзүмүн республика жана региондор боюнча аныктоо жаратылыш-климаттык шарттарды, улуттук каада-салтты жана тамак-аш азыгын, азык-түлүк эмес товарларды жана кызмат көрсөтүүлөрдү керектөөнүн жергиликтүү өзгөчөлүктөрүн эске алуу менен жүзөгө ашырылат.

16- берене. Жашоо минимумун жана жакырчылыктын чегин бекитүү
Жашоо минимумунун нарктык чоңдугун аныктоо үчүн товарлардын жана кызмат көрсөтүүлөрдүн тизмеги жана эсептөөнү аныктоонун тартиби Кыргыз Республикасынын Министрлер Кабинети тарабынан бекитилет.

Калктын негизги социалдык-демографиялык тобу үчүн жана калктын жан башына жашоо минимумун эсептөөнүн методикасы Кыргыз Республикасынын Министрлер Кабинети тарабынан бекитилет.
Жашоо минимуму жалпысынан республика жана региондор боюнча расмий статистика жаатындагы мамлекеттик орган тарабынан квартал сайын эсептелет.

Жакырчылыктын чеги жылына бир жолу республика боюнча жана региондордун деңгээлинде расмий статистика жаатындагы мамлекеттик орган тарабынан жакырчылыкты аныктоочу бекитилген методиканын негизинде аныкталат.

4 -глава
Жарандардын социалдык жактан тейленүүгө болгон укуктарын камсыз кылуу
17- берене. Социалдык жактан тейленүүгө укугу
Мамлекет Кыргыз Республикасынын жарандарынын, чет өлкөлүк жарандардын жана жарандыгы жок адамдардын укугун кепилдейт:

-ушул Мыйзамда аныкталган негизги түрлөрү боюнча социалдык кызмат көрсөтүүлөрдүн жана мекемелердин мамлекеттик системасындагы социалдык кызмат көрсөтүүлөр;

- социалдык кызматтардын жана мекемелердин мамлекеттик жана мамлекеттик эмес тутумдарында, жалпыга маалымдоо каражаттарында социалдык кызмат көрсөтүүлөрдүн мүмкүнчүлүктөрү, түрлөрү, тартиби жана шарттары жөнүндө акысыз маалымат алуу.

18- берене. Социалдык кызмат көрсөтүүлөрдүн негизги түрлөрү
Мамлекеттик кызмат көрсөтүүлөрдүн негизги түрлөрү мамлекеттик кызмат көрсөтүүлөр чөйрөсүндөгү мыйзамдарга ылайык аныкталат.
Социалдык кызмат көрсөтүүлөрдүн негизги түрлөрү болуп саналат:

· стационардык социалдык мекемелеринде социалдык жактан тейлөө;

- үйүндө социалдык жактан тейлөө;

- күндүзү болуу шарттарында (жарым-жартылай стационардык мекемелерде, күндүзгү борборлордо) социалдык жактан тейлөө;

- убактылуу башпаана алуу;

- материалдык жана гуманитардык жардам;

- консультациялык жардам;

- социалдык реабилитация;

- социалдык патронаж;
- кайрымдуулук ишканаларынан жана мекемелеринен (хоспистен) социалдык жактан тейленүү;
- жетим балдарга жана ата-эненин багуусунан ажыраган балдарга социалдык жардам;

- пенсия жана жөлөкпул менен камсыз болуу;

- социалдык-турмуш-тиричилик жактан жардам;

- социалдык-медициналык жактан тейленүү;

- социалдык-укуктук жардам;
- социалдык-психологиялык жардам;

- социалдык-педагогикалык жардам;

- социалдвк-эмгек жардам;

- ден соолугунун мүмкүнчүлүктөрү чектелген адамдарды жана жалгыз бой улгайган жарандарды ишкердик кылууда колдоо алууга;

- ушул Мыйзамга карама-каршы келбеген башка кызматтардан пайдаланууга укуктуу.

Калкка көрсөтүлүүчү кепилдикке алынган социалдык кызматтардын тизмеси Кыргыз Республикасынын Министрлер Кабинети тарабынан бекитилет.

Жергиликтүү мамлекеттик администрациялар жана жергиликтүү өз алдынча башкаруу органдары жергиликтүү бюджеттердин мүмкүнчүлүктөрүн жана аймактын калкынын муктаждыктарын эске алуу менен кошумча социалдык кызматтардын аймактык тизмесин кабыл алышат.

19- берене. Стационардык социалдык мекемелерде социалдык жактан тейлөө 
Өзүн өзү тейлөө жөндөмдүүлүгүн жарым-жартылай же толугу менен жоготкон жана дайыма башка бирөөнүн багуусуна муктаж болгон жарандарга алардын жаш курагына жана ден соолугунун абалына туура келген стационардык социалдык мекемелерде социалдык жактан тейлөө уюштурулат. 

Стационардык социалдык мекемелерде туруктуу же убактылуу негизде жашап турушкан адамдар укуктуу:

- жашоо-тиричиликтин санитардык-гигиеналык талаптарына жооп берген шарттары менен аларды камсыз кылууга;

- багылууга;

- протездик-ортопедиялык, тиш салуу (баалуу металлдардан жана металлокерамикадан жасалган протездерден башка) жагынан акысыз жардам алууга;
- социалдык реабилитациялоого жана адаптациялоого;
- өздөрүнө адвокаттын, нотариустун, мыйзамдуу өкүлдөрүнүн, коомдук бирикмелердин өкүлдөрүнүн жана дин кызматкерлеринин, ошондой эле ата-энелеринин жана башка адамдардын эркин келип турушуна;
- адистештирилген медициналык жардамга муктаж болгондо биринчи кезекте ооруканага жатууга укуктуу.

Социалдык жактан тейлөөнүн стационардык мекемелеринде жашап турушкан жашы жете элек балдар кошумча түрдө өздөрүнүн жекече жана акыл-эсинин жөндөмдүүлүгүнө ылайык билим алууга жана кесипке үйрөнүүгө укуктуу.

Стационардык социалдык мекемелерде жашап турушкан адамдар жеткиликтүү эмгек терапиясына (эмгектенүүчү чеберканалар, көмөкчү чарбалар, өсүмдүктөрду багуу) катышышат.

Стационардык социалдык мекемелерде жашап турушкан адамдардын каалоосу боюнча аларга кошумча түрдө төмөндөгү акы төлөнүүчү кызматтар:

- өзүнчө палата берүү;

- кызматтардын кепилдикке алынган минимумуна кирбеген кошумча кызматтардын түрлөрү;

- кызматтардын кепилдикке алынган минимумуна кирбеген ар кандай турмуш-тиричилик ыңгайлуулуктар түрүндөгү кызматтар көрсөтүлүшү мүмкүн.
Мамлекеттик эмес стационардык социалдык мекемелерде акы төлөнүүчү кызмат көрсөтүүлөрдүн тизмеси, ченемдери жана тарифтери социалдык кызмат көрсөтүүлөр чөйрөсүндөгү ыйгарым укуктуу мамлекеттик орган тарабынан бекитилет.

Мамлекеттик стационардык социалдык мекемелерде акы төлөнүүчү кызмат көрсөтүүлөрдүн тизмеси, ченемдери жана тарифтери Кыргыз Республикасынын Министрлер Кабинети тарабынан бекитилет.

20- берене. Үйдөгү социалдык жактан тейлөө
Карылыгына, оорусуна же майыптыгына байланыштуу өзүн-өзү тейлөө жөндөмдүүлүгүн толугу менен же жарым-жартылай жоготкон жана туруктуу же убактылуу стационардык эмес тейлөөгө муктаж болушкан жарандар социалдык жактан үйдө тейленет.

Үйдөгү социалдык жактан тейлөөгө:
а) кызмат көрсөтүүлөрдү алуучунун эсебинен:

- тамак-аш азыктарын сатып алуу;
- зарыл болгон дары-дармектерди, азык-түлүк жана өнөр-жай товарларын сатып алуу;

- турак-жай-коммуналдык чарба жана байланыш кызматтарына акы төлөө;

- турак жайларды оңдоого көмөк көрсөтүүнү уюштуруу.
б) акысыз негизде:
- тамак-аш даярдоо боюнча жардам;

- огородду айдоодо, түшүмдү жыйноодо, кышка карата түшүмдү жыйноону уюштуруу;

- турак жайларды тазалоо;

- тамак-ашты үйгө жеткирүүнү уюштуруу;

- дарыгер келгенге чейинки биринчи жардам (температураны өлчөө, компресс коюу, горчичник гипстери);

- медициналык жардам алууга, анын ичинде медициналык мекемелерге узатууга жардам көрсөтүү;

- юридикалык жардамды жана башка юридикалык кызматтарды уюштурууга көмөк көрсөтүү;

- сөөк коюу кызматын уюштурууга жардам көрсөтүү;

- башка үйдөгү социалдык кызмат көрсөтүүлөр, тазалоо кызматтарынан тышкары.

Көрсөтүлүүчү мамлекеттик жана социалдык кызмат көрсөтүүлөрдүн тизмеси жана үйдө социалдык кызмат көрсөтүүлөрдүн стандарттары Кыргыз Республикасынын Министрлер Кабинети тарабынан бекитилет.

Мамлекеттик эмес мекемелер тарабынан үйдө кызмат көрсөтүүнү уюштуруунун тартиби социалдык тейлөө чөйрөсүндөгү Ыйгарым укуктуу мамлекеттик орган тарабынан бекитилет.
Мамлекеттик социалдык мекемелер тарабынан үйдө тейлөөнү уюштуруунун тартиби Кыргыз Республикасынын Министрлер Кабинети тарабынан бекитилет.
21-берене. Күндүзү болуу шартында (жарым стационардык социалдык мекемелерде, күндүзгү борборлордо) социалдык жактан тейлөө.
Жарым стационардык социалдык мекемелерде бир күн болуу шартында социалдык-тиричилик, социалдык- медициналык, социалдык-эмгек жана башка жардамдар өзүн-өзү тейлөөгө жана активдүү кыймылга жөндөмдүүлүгүн сактап калган улгайган жарандарга, жарды үй-бүлөгө жана ден соолугунун мүмкүнчүлүктөрү чектелүү адамдарга, ошондой эле башка жарандарга, анын ичинде турган балдарга көрсөтүлөт.
Турмуштук оор кырдаалдын жана социалдык четтетүүнүн алдын алуу максатында, күндүзү болуу шарттарында төмөнкү кызматтар көрсөтүлөт:
- социалдык кызматтар;

- реабилитациялык кызматтар;

- бир жолку тамактанууну уюштуруу;

- күндүзгү кам көрүү;

- дарыгер келгенге чейинки биринчи жардам;

- социалдык коштоо.

Социалдык жактан тейлөөнүн жарым стационардык социалдык мекемелеринде бош убакытты пайдаланууну уюштурууга багытталган клубдар түзүлүшү мүмкүн.
Жарым стационардык социалдык мекемелерде жана күндүзгү борборлордо көрсөтүлүүчү негизги кепилденген адистештирилбеген социалдык кызматтарды жан башына каржылоо ченемдерин эсептөөнүн методикасы Кыргыз Республикасынын Министрлер Кабинети тарабынан бекитилет.

Каржылоонун сметалык ченемдеринин өлчөмү жергиликтүү өз алдынча башкаруу органдарынын аймагында кызмат алуучуларга көрсөтүлүүчү социалдык кызмат көрсөтүүлөрдүн кепилденген минималдуу наркы катары чыгат жана жергиликтүү бюджетти түзүүдө милдеттүү түрдө колдонулууга тийиш.

Социалдык кызмат көрсөтүүлөрдүн жарым стационардык социалдык мекемелеринде жана күндүзгү борборлордо көрсөтүлүүчү социалдык кызмат көрсөтүүлөрдүн минималдуу социалдык стандарттары Кыргыз Республикасынын Министрлер Кабинети тарабынан бекитилет.

Социалдык кызмат көрсөтүүлөрдүн мамлекеттик эмес жарым стационардык социалдык мекемелеринде жана күндүзгү борборлордо көрсөтүлүүчү социалдык кызмат көрсөтүүлөрдү уюштуруунун тартиби социалдык жактан тейлөө чөйрөсүндөгү ыйгарым укуктуу мамлекеттик орган тарабынан бекитилет. 
22- берене. Убактылуу башпаана берүү
Социалдык жактан тейлөөнүн адистештирилген уюмунда убактылуу башпаана жетим балдарга, ата-эненин багуусунан ажыраган балдарга, көзөмөлсүз жана кароосуз калган жашы жете элек балдарга, жашоо-тиричиликтин оор кырдаалына кабылган балдарга, белгилүү бир жашаган жери же иштеген иши жок жарандарга, таяк жеп жана психикалык зомбулуктан, табигый кырсыктардан, этностор аралык чыр-чатактардан жапа чеккен жарандарга жана социалдык кызматтан убактылуу башпаана алууга муктаж болушкан дагы башка клиенттерге берилет.
Жарандарды мамлекеттик эмес адистештирилген социалдык мекемелерге кабыл алуунун тартиби социалдык тейлөө чөйрөсүндөгү ыйгарым укуктуу мамлекеттик орган тарабынан бекитилет.
Мамлекеттик адистештирилген социалдык мекемелерге жарандарды кабыл алуунун тартиби Кыргыз Республикасынын Өкмөтү тарабынан бекитилет.
23- берене. Материалдык (гуманитардык) жардам
Материалдык (гуманитардык) жардам аткаруу бийлигинин органдары жана социалдык жактан тейлөөнүн мамлекеттик эмес уюмдары тарабынан жашоо-тиричиликтин оор кырдаалына кабылган жарандарга акчалай каражаттар, тамак-аш азыктары, кийим-кече, бут кийим жана күндөлүк керектеле турган башка нерселер, отун, ошондой эле атайын транспорт каражаттары, бирөөнүн багуусуна муктаж болгон ден соолугунун мүмкүнчүлүктөрү чектелген адамдарды жана адамдарды реабилитациялоонун техникалык каражаттары түрүндө берилет.
Турмуштук оор кырдаалда турган жарандарга мамлекеттик эмес уюмдар тарабынан көрсөтүлгөн материалдык (гуманитардык) жардамды кабыл алуунун, эсебин жүргүзүүнүн, бөлүштүрүүнүн, топтоонун жана пайдалануунун тартиби Кыргыз Республикасынын Министрлер Кабинети тарабынан бекитилет.

Жашоо-тиричиликтин оор кырдаалына кабылган жарандарга материалдык (гуманитардык) жардам берүүнүн тартиби жана өлчөмдөрү Кыргыз Республикасынын Министрлер Кабинети тарабынан бекитилет. 
24- берене. Консультациялык жардам 

Социалдык кызмат көрсөтүүлөрдүн социалдык мекемелеринде кызмат көрсөтүүлөрдү алуучуларга социалдык кызмат көрсөтүүлөрдү алуу маселелери боюнча консультациялар берилет. Зарыл болгон учурда кызмат алуучулар тиешелүү консультацияларды алуу үчүн башка мекемелерге жөнөтүлөт.
25- берене. Реабилитациялык кызматтар
Ден соолугунун мүмкүнчүлүктөрү чектелүү адамдар, жашы жете элек укук бузуучулар, пробациянын кардарлары жана турмуштук оор кырдаалда турган реабилитациялык кызмат көрсөтүүлөргө муктаж болгон башка жарандар үчүн мамлекеттик жана мамлекеттик эмес социалдык кызматтар жана мекемелер алардын ээлик кылуучу документтерине карама-каршы келбеген кесиптик, социалдык, психологиялык реабилитациялоого багытталган социалдык кызматтарды көрсөтүшөт.
26- берене. Социалдык патронаж
Социалдык патронаж социалдык кызматкерлердин алуучулардын үйлөрүнө керектүү жардамдарды көрсөтүү үчүн үзгүлтүксүз баруусу аркылуу ишке ашырылуучу үйдөгү жамааттык социалдык кызмат көрсөтүүнүн бир түрү.

Өкмөттүк эмес уюмдар тарабынан социалдык патронажды көрсөтүүнүн тартиби социалдык кызмат көрсөтүүлөр чөйрөсүндөгү ыйгарым укуктуу мамлекеттик орган тарабынан бекитилет.
Мамлекеттик социалдык кызмат көрсөтүүлөр жана мекемелер тарабынан социалдык патронажды көрсөтүүнүн тартиби Кыргыз Республикасынын Министрлер Кабинети тарабынан бекитилет.
27- берене. Жарандарга (чоңдорго жана балдарга) жана турмуштук оор кырдаалга кабылган үй-бүлөлөргө социалдык кызматтар
1. Турмуштук оор кырдаалды болтурбоого, турмуштук оор кырдаалдын терс кесепеттерин жеңип чыгууга көмөк көрсөтүү жана азайтуу максатында, турмуштук оор кырдаалда турган жарандарга (чоңдорго жана балдарга) жана үй-бүлөлөргө социалдык кызматтар көрсөтүлөт.
2. Турмуштук оор кырдаалда турган жарандар (чоңдор жана балдар) жана үй-бүлөлөр социалдык кызмат көрсөтүүлөрдүн төмөнкү түрлөрүнө укуктуу:
· туулгандыгы тууралуу күбөлүктү, жеке социалдык камсыздандыруу номерин жана паспортту өз убагында алуу;
· кызматтардын зарыл түрлөрүн алуу үчүн коштоо;

· адистештирилген социалдык тейлөө уюмдарында жашоо жана акысыз социалдык кызматтарды алуу;

· социалдык кызматтарга камкорчуларды, бакма ата-энелерди жана камкорчуларды табууга көмөк көрсөтүү;

· билим жана кесип алуу;
· материалдык (гуманитардык) жардам алуу;

· ден соолук чыңдоо жана жайкы эс алуу;

· кеңеш берүү;

· кызмат алуучулардын күнүмдүк жашоосун колдоого багытталган социалдык-тиричилик жардам;
· зарыл болгон шашылыш биринчи жардамды көрсөтүүгө жана саламаттык сактоо уюмдарына коштоону камсыздоого багытталган социалдык-медициналык жардам;

· майыптардын (майып балдардын) жөндөмдөрүнө ылайык, алардын эмгек мүмкүнчүлүктөрүн пайдалануу жана жеткиликтүү кесиптик көндүмдөрдү окутуу боюнча иш-чараларды жүргүзүүгө, ишке орношконго көмөк көрсөтүүгө, билим алууга, анын ичинде кесиптик билим алууга көмөк көрсөтүүнү уюштурууга багытталган социалдык-эмгек жардам;
· адистештирилген мекемелерге жана уюмдарга кайрылууга (жарандардын ыктыярдуу макулдугу боюнча) көмөк көрсөтүүгө, баарлашуу, угуу, шыктандыруу, коомдо адаптацияланууга жигердүү болууга түрткү берүүчү психологиялык колдоону камсыздоого багытталган социалдык-психологиялык жардам;
· өзүн-өзү тейлөө көндүмдөрүн, күнүмдүк турмушта жана коомдук жайларда жүрүм-туруму, өзүн-өзү башкаруу, баарлашууга, балдарды үй-бүлөдө тарбиялоого, билимге жана кесипке ээ болууга үйрөтүүгө көмөк көрсөтүүгө багытталган социалдык-педагогикалык жардам;

· квалификациялуу юридикалык жардам алуу үчүн кайрылууга көмөк көрсөтүүгө багытталган социалдык-укуктук жардам (анын ичинде укуктук документтерди чогултууга жана иштеп чыгууга, жарандардын укуктарын коргоого жана мыйзамдуу кызыкчылыктарын коргоого көмөк көрсөтүү). 
2. Турмуштук оор кырдаалга кабылган жарандарды (чоңдорду жана балдарды) жана үй-бүлөлөрдү табуу, алардын алгачкы маалыматтар базасын түзүү, мониторинг жүргүзүү жергиликтүү өз алдынча башкаруу органдары жана муниципалдык бийлик органдары тарабынан жыл сайын ишке ашырылат.

Жергиликтүү мамлекеттик администрация социалдык жактан тейлөө чөйрөсүндөгү ыйгарым укуктуу мамлекеттик орган аймактык бөлүмү менен биргелешип, административдик-аймактык бирдикте социалдык кызматтарга калктын муктаждыгын аныктоо, социалдык кызматтарды көрсөтүүнү пландаштыруу боюнча  башкаруу чечимдерди кабыл алыш үчүн маалыматтарды топтоону, жалпылоону жана талдоону жыл сайын уюштурат.
Жарандардын (чоңдор жана балдар) жана турмуштук оор кырдаалда турган үй-бүлөлөрдүн маалыматтар базасын түзүүнү, кызматтарга муктаждыгын баалоону жана аларды социалдык коштоону социалдык жактан тейлөө чөйрөсүндөгү ыйгарым укуктуу мамлекеттик орган жүргүзөт. 

Мамлекеттик эмес уюмдар тарабынан жарандарды (чоңдор жана балдар) жана турмуштук оор кырдаалда турган кызматтарга муктаждыгын баалоонун жана социалдык коштоонун тартиби социалдык жактан тейлөө чөйрөсүндөгү ыйгарым укуктуу мамлекеттик орган тарабынан бекитилет. 

Жарандардын (чоңдор жана балдар) жана турмуштук оор кырдаалда турган үй-бүлөлөрдү табуунун, маалыматтар базасын түзүүнүн, административдик-аймактык бирдикте калктын социалдык кызматтарга муктаждыгын аныктоонун жана социалдык коштоонун тартиби Кыргыз Республикасынын Министрлер Кабинети тарабынан бекитилет. 
28- берене. Пенсиялар жана жөлөкпулдар менен камсыз кылуу
Пенсияларды жана жөлөкпулдарды төлөп берүү Кыргыз Республикасынын колдонуудагы мыйзамдарына ылайык жүзөгө ашырылат.

Пенсияларды жана жөлөкпулдарды жеткирип берүүнү жүзөгө ашырган органдар башка бирөөнүн жардамына муктаж болгон адамдарга пенсияларды жана жөлөкпулдарды биринчи кезекте түздөн-түз жашаган жеринде төлөп берүүгө милдеттүү.

Пенсияларды жана жөлөкпулдарды биринчи кезекте алууга жана үйүнө жеткирип берүүгө муктаж болгон адамдардын тизмеси айыл жеринде айыл өкмөтү, шаарларда Социалдык фонддун жана социалдык өнүктүрүү органдары тарабынан пенсияларды жана жөлөкпулдарды төлөөнү жүзөгө ашыруучу органдарга берилет.

29- берене. Турак жай субсидияларын берүү 
Жашоо-тиричиликтин оор кырдаалында турган жана турак жай-коммуналдык кызмат көрсөтүүлөрүн өз алдынча төлөй алышпаган жарандарга аткаруу бийлигинин органдары тарабынан турак жай субсидиялары берилет.

Турак жай субсидияларынын өлчөмдөрү жана аларды берүүнүн тартиби Кыргыз Республикасынын Министрлер Кабинети тарабынан бекитилет.

30- берене. Ишкердик кылуу ишин колдоо
Ден соолугунун мүмкүнчүлүктөрү чектелген адамдар жана жалгыз бой улгайган жарандар ишкердик кылуу ишин жүргүзгөндө аларга төмөндөгүдөй кызматтар көрсөтүлөт:

- ишкердик кылууга мүмкүнчүлүк берүүчү патенттер, күбөлүктөр жана башка документтер биринчи кезекте берилет;

- акысыз консультация берилет.

5 - глава
Социалдык кызмат көрсөтүүнүн жана акы төлөөнүн тартиби
31- берене. Мамлекеттик жана социалдык кызмат көрсөтүүнүн тартиби
1. Жарандарга (чоңдорго жана балдарга) жана турмуштук оор кырдаалга кабылган үй-бүлөлөргө мамлекеттик кызматтар кайрылуунун негизинде арыз берүүнүн негизде көрсөтүлөт.

Мамлекеттик кызмат көрсөтүүлөр Кыргыз Республикасынын Министрлер Кабинети бекиткен мамлекеттик кызмат көрсөтүүлөрдүн стандартынын негизинде мамлекеттик кызмат көрсөтүүлөрдүн бирдиктүү реестрине ылайык акысыз көрсөтүлөт.
2.Жарандарга (чоңдорго жана балдарга) жана турмуштук оор кырдаалда турган үй-бүлөлөргө социалдык кызмат көрсөтүүлөр идентификациялоо принцибинде, ошондой эле жарандардын, камкорчулардын, көзөмөлчүлөрдүн, башка мыйзамдуу өкүлдөрдүн, уюмдардын жана аткаруу бийлик органдарынын кайрылууларынын негизинде көрсөтүлөт.

Социалдык кызматтар ушул мыйзамга ылайык акысыз көрсөтүлөт.

Социалдык кызмат көрсөтүүлөрдүн жана социалдык кызмат көрсөтүүчүлөрдүн реестрин жүргүзүүнүн жана аларды эсепке алуунун, жарандарга (чоңдорго жана балдарга) жана турмуштук оор кырдаалда турган үй-бүлөлөргө социалдык кызмат көрсөтүүнүн тартиби Кыргыз Республикасынын Министрлер Кабинети тарабынан бекитилет.

32- берене. Мамлекеттик жана социалдык кызматтарга акы төлөө
Мамлекеттик жана социалдык кызматтар акысыз, жеңилдик (жарым-жартылай) менен акы алуу жана акы алуу менен жүргүзүлөт.
Мамлекеттик социалдык кызмат көрсөтүүлөр жана мекемелерде жарандарга (чоңдорго жана балдарга) жана турмуштук оор кырдаалда турган үй-бүлөлөргө мамлекеттик кызмат көрсөтүүлөр акысыз көрсөтүлөт:

- улгайган курагы, оорусу, майыптыгы боюнча жана ушул Мыйзамда көрсөтүлгөн башка себептер боюнча өзүн-өзү тейлөөгө жөндөмсүз болгон жана үй-бүлөнүн орточо кирешеси үй-бүлөнүн жан башына эсептегенде белгиленген жашоо минимумунун орточо кирешеси ушул Мыйзамда көрсөтүлгөндөн төмөн болсо, аларга жардам жана кам көрө ала турган жакындары жок улгайган жарандар;

- оор турмуштук кырдаалда турган балдар;

- үй-бүлөнүн жан башына орточо кирешеси белгиленген жашоо минимумунан төмөн болсо, ден соолугунун мүмкүнчүлүктөрү чектелүү адамдар;

- белгилүү бир жашаган жери жок болгон жарандарга.

Турмуштук оор кырдаалда турган жарандарга (чоңдор жана балдар) жана үй-бүлөлөргө социалдык кызматтар акысыз көрсөтүлөт:

- ушул Мыйзамга ылайык мамлекеттик жана муниципалдык системалардын социалдык кызматтары жана мекемелери;

- Кыргыз Республикасынын «Мамлекеттик социалдык заказ жөнүндө» Мыйзамына ылайык мамлекеттик эмес социалдык мекемелер.

Жергиликтүү өз алдынча башкаруу органдары  жана муниципалдык органдар тарабынан кошумча негиздер белгилениши мүмкүн, алар боюнча жергиликтүү бюджеттердин каражаттарынын эсебинен муниципалдык жана социалдык жактан акысыз тейлөө жүргүзүлөт.

Калкка жарым-жартылай жана толук акы төлөнүүчү мамлекеттик кызматтар мамлекеттик системада социалдык кызматтар жана мекемелер тарабынан кайрылуунун негизинде көрсөтүлөт.

Кызмат көрсөтүүлөрдүн тизмеси, тарифтери, баалары жана жарым-жартылай жана толук акы төлөнүүчү мамлекеттик кызматтарды көрсөтүүнүн тартиби Кыргыз Республикасынын Министрлер Кабинети тарабынан бекитилет.
Калкка жарым-жартылай жана толук акы төлөнүүчү социалдык кызматтар мамлекеттик системада арыздын же кайрылуунун негизинде мамлекеттик социалдык мекемелер тарабынан эмес, социалдык кызматтар жана мекемелер тарабынан көрсөтүлөт.
Мамлекеттик эмес социалдык мекемелер тарабынан көрсөтүлүүчү кызмат көрсөтүүлөрдүн тизмеги, баалардын тарифтери, төлөөнүн шарттары жана тартиби, жарым-жартылай жана толук акы төлөнүүчү социалдык кызматтарды көрсөтүүнүн тартиби социалдык кызмат көрсөтүү чөйрөсүндөгү ыйгарым укуктуу мамлекеттик орган тарабынан бекитилет.
Мамлекеттик системада көрсөтүлүүчү кызмат көрсөтүүлөрдүн тизмеси, баалардын тарифтери, төлөөнүн шарттары жана тартиби, жарым-жартылай жана толук акы төлөнүүчү социалдык кызматтарды көрсөтүүнүн тартиби Кыргыз Республикасынын Министрлер Кабинети тарабынан бекитилет.

6 -глава
Социалдык жактан тейлөөнү ресурстар менен камсыз кылуу
33- берене. Социалдык кызматтарды жана социалдык тейлөө мекемелеринин ишмердигин финансы жагынан камсыз кылуу
Мамлекеттик аткаруу бийлик органдарынын карамагында болгон, негизги каражаттар мамлекетгик менчик болуп эсептелген социалдык жактан тейлөөнүн мамлекеттик социалдык кызматтары жана мекемелери мамлекеттик бюджеттен каржыланат, ошондой эле акы төлөнүүчү кызматтарды көрсөтүүнүн, кайрымдуулук салымдарынын, төгүмдөрүнүн жана каржылоо чөйрөсүндө тыюу салынбаган башка булактардын эсебинен да каржыланат. 
Мамлекеттик эмес түрдөгү социалдык кызматтарды  жана мекемелерди каржылоо алардын уставдарында же башка уюштуруу документтеринде каралган булактардан жүзргүзүлөт.
Максаттуу атайын фонддордон түшкөн каражаттар, социалдык кызматтар үчүн акы катары түшкөн каражаттар, кайрымдуулук төгүмдөрү менен салымдары, Кыргыз Республикасынын мыйзамдарында тыюу салынбаган башка булактар социалдык жактан тейлөөнүн мамлекеттик жана мамлекеттик эмес социалдык кызматтарын жана мекемелерин каржылоонун кошумча булактары болуп саналат.

Акча каражаттарын (акчалай, материалдык жана башка) алуунун, эсепке алуунун, бир жолку түшкөн каражаттарды бөлүштүрүүнүн, топтоонун жана пайдалануунун тартиби Кыргыз Республикасынын Министрлер Кабинети тарабынан бекитилет.

7 -глава
Социалдык жактан тейлөө чөйрөсүндөгү кесиптик иш
34- берене. Социалдык кызматтарды жана мекемелерди кадрлар менен камсыз кылуу 
Социалдык жактан тейлөөнү түздөн-түз ишке ашыра турган, болбосо аны социалдык кызматтар тутумунда жана мекемелеринде уюштуруучу адамдар өздөрүнүн уюштуруу-укуктук формасына жана менчигинин түрүнө карабастан "социалдык иш" адистиги боюнча жогорку кесиптик же кесиптик орто билимге, социалдык кызматтардагы жана мекемелердеги аткарган ишинин талаптарына жана мүнөзүнө ылайык келген медициналык, педагогикалык, психологиялык, социологиялык, экономикалык, юридикалык жана башка тармактагы билимге ээ болууга тийиш.

35- берене. Социальные гарантии работникам социальных служб и учреждений
1. Социалдык кызматтардын жана мекемелердин мамлекеттик тутумундагы кызматкерлерине берилген социалдык кепилдиктер Кыргыз Республикасынын мамлекеттик бийлик органдары тарабынан алардын ыйгарым укуктарына ылайык аныкталат.
2. Жергиликтүү деңгээлде жарандарга (чоңдорго жана балдарга) жана оор турмуштук кырдаалга туш болгон үй-бүлөлөргө кызмат көрсөтүү үчүн ишке орношкон мамлекеттик системадагы социалдык иш боюнча адистер мамлекеттик кызматчы болуп саналат, жарандык жана муниципалдык кызматтын мыйзамдарда каралган тартипте жана шарттарда социалдык кепилдиктерден пайдаланышат.

Социалдык иш боюнча адистердин укуктары жана милдеттери, ишин уюштуруунун шарттары жана тартиби жана эмгек акысын төлөө Кыргыз Республикасынын Министрлер Кабинети тарабынан аныкталат.

3. Калкка мамлекеттик кызматтарды көрсөтүү менен алектенген социалдык кызматтардын жана мамлекеттик системанын мекемелеринин социалдык кызматкерлери мамлекеттик кызматчы болуп саналбайт, алар калкты социалдык коргоо кызматкерлери үчүн мыйзамда каралган тартипте жана шарттарда социалдык кепилдиктерден пайдаланышат.
Социалдык кызматкерлердин укуктары жана милдеттери, ишин уюштуруунун шарттары жана тартиби Кыргыз Республикасынын Министрлер Кабинети тарабынан аныкталат.
4. Социалдык волонтерлор үйдөгү социалдык кызматтардын ишмердигине тартылышы мүмкүн. Социалдык волонтерлор социалдык иш боюнча адистин жетекчилиги астында мамлекеттик жана социалдык кызматтарды көрсөтө алышат.

5. Социалдык кызматтардын мамлекеттик тутумунда социалдык-медициналык жактан түздөн-түз тейлөөдө иштеген медициналык кызматкерлер мамлекеттик саламаттык сактоо мекемелеринин медициналык кызматкерлери үчүн Кыргыз Республикасынын мыйзамдарында каралган тартипте жана шарттарда социалдык кепилдиктерден пайдаланышат.

6. Жергиликтүү мамлекеттик администрациялар жана жергиликтүү өз алдынча башкаруу органдары социалдык жактан тейлөөнүн мамлекеттик жана муниципалдык мекемелеринде иштеген социалдык кызматкерлер үчүн кошумча жеңилдиктерди белгилей алат.

8 - глава
Социалдык иштер боюнча адистердин жана социалдык кызматкерлердин ишин уюштуруунун негиздери 
36- берене. Социалдык иштер боюнча адистерди жана социалдык кызматкерлерди социалдык колдоо чаралары 
Социалдык иштер боюнча адистерди социалдык колдоо жана калкты социалдык жактан тейлөөнүн мамлекеттик, мамлекеттик эмес жана муниципалдык социалдык кызматтарынын жана мекемелеринин социалдык кызматкерлерин социалдык колдоо чаралары Кыргыз Республикасынын Министрлер Кабинети тарабынан белгиленет.

Мамлекеттик эмес социалдык кызматкерлердин жана социалдык тейлөө мекемелеринин социалдык кызматкерлерин социалдык жактан колдоо чаралары алардын ээлик кылуучулары тарабынна өз алдынча белгиленет. 
Социалдык иштер боюнча адис жана социалдык кызматкер өзүнүн кызматтык милдеттерин ийгиликтүү жана ак ниет аткарганы, узак жана кынтыксыз иши үчүн төмөнкүдөй сыйлоо чаралары белгиленет: алкыш жарыялоо, "Жылдын мыкты социалдык кызматкери" наамын ыйгаруу, ведомстволук жана өкмөттүк сыйлыктарга көрсөтүлөт.

37- берене. Социалдык иш боюнча адистердин жана социалдык кызматкерлердин квалификациясын жогорулатуу

Социалдык иштер боюнча адистердин жана социалдык жактан тейлөөнүн мамлекеттик кызматтарынын жана мекемелеринин социалдык кызматкерлеринин квалификациясын жогорулатуу социалдык тейлөө чөйрөсүндөгү ыйгарым укуктуу мамлекеттик орган тарабынан координацияланат.
Социалдык иштер боюнча адистердин жана социалдык кызматкерлердин квалификациясын жогорулатуу боюнча иш-чараларды каржылоо республикалык жана жергиликтүү бюджеттердин каражаттарынын, бюджеттик эмес каражаттардын жана Кыргыз Республикасынын мыйзамдарында тыюу салынбаган башка булактардын эсебинен жүзөгө ашырылат.

Социалдык иштер боюнча адистердин жана социалдык кызматкерлердин квалификациясын жогорулатуунун тартиби, түрлөрү жана формалары социалдык тейлөө чөйрөсүндөгү Ыйгарым укуктуу мамлекеттик орган тарабынан белгиленет.

Социалдык жактан тейлөөнүн мамлекеттик жана мамлекеттик эмес социалдык мекемелеринде иштегенсоциалдык иштер боюнча адистерди жана социалдык кызматкерлерди аттестациялоонун шарттары жана тартиби социалдык тейлөө чөйрөсүндөгү Ыйгарым укуктуу мамлекеттик орган тарабынан аныкталат.
9 - глава
Корутунду жоболор
38- берене. Ушул Мыйзамды бузгандык үчүн жоопкерчилик
Социалдык жактан тейлөө жаатында иштеген адамдардын социалдык кызматтын клиенттеринин өмүрүнө жана ден соолугуна коркунуч туудурган кесепеттерге алып келген аракеттери (аракетсиздиги) үчүн же ушул Мыйзамды бузгандыгы үчүн жоопкерчилиги бузуулар жөнүндө мыйзамдарында каралган тартипте жана негиздерде келип чыгат.
Ченемдерди жана стандарттарды сактабагандыгы, социалдык стандарттардын белгиленген деңгээлин начарлатканы, ошондой эле бөлүнгөн бюджеттик жана башка каражаттарды максатка ылайыксыз пайдалангандыгы, ошондой эле бөлүнгөн бюджеттик жана башка каражаттарды максатка ылайыксыз пайдаланганы үчүн мамлекеттик бийлик жана жергиликтүү өз алдынча башкаруу органдары, алардын кызмат адамдары бузуулар жөнүндө мыйзамдарына ылайык жоопкерчиликти тартат.
Мамлекеттик жана муниципалдык органдарды социалдык коргоонун индикаторлору менен өз убагында камсыз кылуу, мамлекеттик жана муниципалдык органдар тарабынан социалдык коргоо индикаторлорунун аткарылышына жана социалдык стандарттардын сакталышына көзөмөл социалдык тейлөө чөйрөсүндөгү ыйгарым укуктуу мамлекеттик орган тарабынан ишке ашырылат.
39- берене. Ушул Мыйзамдын күчүнө кириши
1. Ушул Мыйзам расмий жарыяланган күндөн тартып күчүнө кирет.
2. Кыргыз Республикасынын Министрлер Кабинетине:
1) жергиликтүү деңгээлде социалдык тейлөөнү уюштурууну ресурстук камсыздоо боюнча чараларды кабыл алсын жана ушул Мыйзамдан келип чыккан башка чараларды да көрсүн;

2) үч айлык мөөнөттө өздөрүнүн чечимдерин ушул Мыйзамга ылайык келтирсин.

3. Ушул Мыйзам күчүнө кирген күндөн тартып күчүн жоготту деп таанылсын:

- Кыргыз Республикасынын 2001-жылдын 19-декабрындагы № 111 “Кыргыз Республикасындагы калкты социалдык жактан тейлөө жөнүндө” Мыйзамы.
- Кыргыз Республикасынын 2009-жылдын 26-майындагы № 170 “Мамлекеттик минималдык социалыдк стандарттар жөнүндө” Мыйзамы.

